Skipulags- og byggingarnefnd


77. fundur skipulags- og byggingarnefndar Hveragerðisbæjar var haldinn föstudaginn  14. desember 2007, kl. 15:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson, Guðrún Friðriksdóttir, Anton Tómasson og Kristín Dagbjartsdóttir. Ennfremur sátu fundinn Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  byggingarfulltrúi, sem skráði fundargerð í tölvu.

Pálmar Kristmundsson, arkitekt, og Páll Guðjónsson, Eykt ehf, sátu fundinn á meðan fyrsti dagskrárliður var ræddur.

Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. Eftirfarandi mál voru tekin fyrir:

1. Sólborgir, deiliskipulag.

Lögð fram tillaga að deiliskipulagi Sólborgarsvæðis ásamt greinargerð, gerð af PK-Arkitektum, Pálmari Kristmundssyni, dags. 11/12/2007. 

Í greinargerð er fjallað um stöðu skipulagsmála á svæðinu, landslag, staðhætti og skráðar fornleifar, gerð grein fyrir markmiðum gildandi aðalskipulags og deiliskipulagstillögunnar.  Einnig er gerð grein fyrir umhverfisáhrifum tillögunnar, með tilvísan í umhverfisskýrslu, dags. 6/09/2007, sem var viðauki greinargerðar með breytingu á aðalskipulagi Hveragerðisbæjar 2005-2017, sem staðfest var 25. október sl.  

Markmið tillögunnar falla vel að marmiðum aðalskipulags Hveragerðis en auk þess er lögð áhersla á að nýta kosti landslags, metnaðarfulla hönnun mannvirkja og fjölbreyttar húsagerðir fyrir alla aldurshópa og fólk með mismunandi þarfir. 

Gert ráð fyrir 476 íbúðum í sérbýli og 408 íbúðum í fjölbýli eða samtals 884 íbúðum.  Auk þess er gert ráð fyrir möguleika á aukaíbúðum í allt að 114  tveggja hæða einbýlishúsum. Gert er ráð fyrir skólalóð miðsvæðis í hverfinu sem rúmar grunnskóla, leikskóla og íþróttahús, lóð fyrir verslunarmiðstöð, 12 athafnalóðum, gámasvæði, leikvöllum og opnum svæðum.

Lagt fram rýni verkfræðistofunnar Línuhönnunnar á gatnakerfi, dags. 9/12/2007 og uppdrættir, dags. desember 2007, sem sýna niðurstöður útreikninga á hljóðstigi norðan Suðurlandsvegar miðað við áætlaða umferð árið 2020.

Pálmar Kristmundsson, gerði grein fyrir tillögunni.

Skipulagsfulltrúi lagði fram minnisblað með samantekt af athugasemdum og ábendingum við tillöguna dags. 14/12/2007.

Eyþór lagði fram eftirfarandi tillögu um ný götunöfn:

Braut A:
Borgabraut

Gata A: 
Beitilyng, gata sem áður hét Beitilyng verði Bláberjalyng.

Gata B:
Krækilyng, gata sem áður hét Krækilyng verði Mosalyng.

Gata C: 
Fjalldrapi

Gata D:
Maríulykill

Gata E: 
Móasef

Gata F:

Sjöstjarna

Gata G:
Blómabrekka  og gata sem áður hét Blómabrekka verði Grasabrekka.

Bláberjalyng breytist í Ljósalyng.

Mosalyng breytist í Sortulyng.

Fífumýri verði skipt í tvær götur og gatan austan við Borgabraut fái heitið  Starmýri. Lóðanúmer í Fífumýri og Starmýri breytist til samræmis við aðrar götur sem tengjast Borgabraut.

Afgreiðsla: Nefndin samþykkir tillögu Eyþórs.

Nefndin leggur til að deiliskipulagstillagan, ásamt meðfylgjandi greinargerð, verði auglýst í samræmi við 25. gr. skipulags- og byggingarlaga nr. 73/1997, að teknu tilliti til  athugasemda í minnisblaði skipulagsfulltrúa.

2. Skipulag miðbæjar í Hveragerði.

Lagt fram minnisblað bæjarstjóra, dags. 27/11/2007, um skipulag miðbæjar í Hveragerði en þar er rakin gangur mála frá ágúst 2006 en þá lagði skipulags- og byggingarnefnd til að kannaðir yrðu möguleikar á opinni samkeppni um skipulag svæðisins. 

Minnisblaðið var lagt fram á fundi bæjarráðs þann 29/11/2007 og samþykkt að fela skipulags- og bygginganefnd að marka nú þegar stefnu um fyrirkomulag skipulagsvinnu í miðbænum.

Eyþór lagði fram gögn um arkitektasamkeppnir. 

Afgreiðsla: Nefndin samþykkir samhljóða að fram fari opin samkeppni um skipulag miðbæjarins í samvinnu við Arkitektafélag Íslands og að skipaður verði vinnuhópur til að annast framkvæmd hennar.

3. Álfahvammur, umsókn um byggingarleyfi fyrir bílskúr og íbúðarhúsi í stað baðhúss.

Sótt er um byggingarleyfi fyrir tvöföldum bílskúr og íbúðarhúsi, sem komi í stað baðhúss sem samþykkt var í skipulags- og byggingarnefnd 24/05/2005.

Umsækjandi er  Róbert Pétursson, kt. 220840-4259, Álfahvammi, 810 Hveragerði.

Umsókn er dagsett: 11/12/2007.

Meðfylgjandi teikningar eru dagsettar: 10/12/2007.

Byggingarefni: Timbur

Stærðir:  


Núverandi íbúðarhús:

 103,0m2,    
 419,8m3.

Baðhús, óbyggt:

 -50,3m2, 
-163,2m3.

Nýtt íbúðarhús:

  96,1m2, 
 373,8m3.

Bílskúr, nýbygging:

  66,8m2,    
 261,2m3.

Samtals samþykktar stærðir:
215,6m2, 
 891,6m3.

Viðbótar byggingarmagn:
112,6m2,    
 471,8m3.

Lóðarstærð: 3.212,0m2.

Nýtingarhlutfall skv. breyttum aðaluppdráttum: 0,07.

Aðalhönnuður er Róbert Pétursson, kennitala 220840-4259.

Meðfylgjandi er samþykki lóðarhafa aðliggjandi lóða.

Afgreiðsla: Gera skal grein fyrir brunavörnum bæði íbúðarhúss og bílskúrs á aðaluppdráttum. Nefndin samþykkir erindið að öðru leyti samhljóða.

Fleira ekki gert og fundi slitið kl. 17:05.

Næsti fundur verður haldinn þriðjudaginn 8. janúar nk. kl. 17:00.

